
1. Konaba CARE iha Timor-Leste  

1.1 Konaba CARE 

CARE hanesan organizasaun internasional ba dezenvolvimentu no umanitariu ne’ebé servisu iha 
Timor-Leste dezde 1994. Ho programa sira ne’ebé konsentra iha munisipiu hotu iha rai-laran, 
CARE servisu hamutuk ho parseiru sira atu salva moris, halakon ki’ak, no atinje justisa sosial. 

CARE servisu ho komunidade sira iha area rural no hamutuk ho parseiru sosiedade sivil sira atu 
luta hasoru dezigualdade jéneru, tamba ida ne’e hatudu ona katak dalan efetivu ida atu kria 
impaktu ba dezenvolvimentu ne’ebé sustentavel. 

Asegura moris di’ak no rona feto no labarik feto sira nia lian iha area ne’ebé rural no dezvantajen 
sai nudar sentru ba CARE nia servisu. Ida ne’e atinje liu husi area prioridade haat hanesan 
Edukasaun, Hakbiit Feto sira-nia Ekonómia, Saúde no promove Feto sira-nia Lian iha sosiedade 
liu husi programa dezenvolvimentu no umanitariu sira. 

1.2 Konaba programa 

CARE Internasionál iha Timor-Leste atu implementa estensaun ba Programa Edukasaun no 

Nutrisaun – HATUTAN, ho finansiamentu husi governu amerikanu liu Departamentu Agrikultura 

Estadus Unidos (USDA). Programa HATUTAN atu hari’i pareseria entre eskola ho ninia 

komunidade hodi apoiu labarik sira aprende lee, no hadi’ak pratika saúde (nutrisaun no ijiene ba 

labarik no adultu sira iha munisípiu Ainaro, Ermera, Liquiçá no Manatuto. Ministériu Edukasaun, 

Juventude no Desportu (MEJD) mak lidera parseiru governu nian ho HATUTAN atu hametin 

labarik nia abilidade lee iha pré-eskola no ensinu báziku, apoiu ba nutrisaun no hala’o 

implementasaun kompletu ba governu nia programa merenda eskolár. Programa HATUTAN mos 

servisu iha kolaborasaun ho Ministériu Saúde (MS), Ministériu Administrasaun Estatal (MAE) no 

Ministériu Agrikultura no Peskas (MAP). 

2. Knaar 
 

KNAAR SENTRÁL POZISAUN: Fulan 3 - Ofisiál Projetu ba Bee no Saneamentu: Posisau nee 

atu koordena atividade Bee no Saneamentu hodi hadi’ak sistema fornese bee iha eskola tarjetu 

no asegura eskola sira ne’e iha fasilidade saneamentu tuir padraun MEJD nia. Halo servisu ne’e 

hamutuk ho ofisiál munisipál responsavel ba bee no saneamentu SMASA. Posisau nee atu 

servisu ho SMASA atu halo avaliasaun tékniku ba nesesidade bee no saneamentu iha eskola 

tarjetu, dezenvolve orsamentu no lista material sira atu implementa hadi’ak ka reparasaun ba 

fasilidade bee no saneamentu. Iha koordinasaun ho ekipa edukasaun, atu servisu ho jestór 

eskola no mobiliza inan-aman nia partisipasaun iha reparasaun no hadi’ak ba fasilidade hodi 

eskola sira kumpre ho padraun mínimu MEJD nian kona-ba bee no saneamentu iha eskola sira 

nomos kumpre ho rekisitu iha Dekretu Lei regula Programa Merenda Eskolár No. 61/2022. 

Posisau nee presiza koñesimentu tékniku kona-ba sistema bee no koñesimentu konstrusaun tipu 

oin-oin sentina no latrina ba saneament, depende eskola nia situasaun ho bee no rai. Fulan 3 - 

Ofisiál Projetu ba Bee no Saneamentu atu hela iha munisipiu Ainaro, Ermera, Liquica ka Manatuto 

durante period fulan 3. 

RESPONSABILIDADE: 

             Identifikasaun ba eskola ho nesesidade iha fornesimentu bee no sentina: 

 Hamutuk ho ekipa HATUTAN no Authoridade Munisipál, identifika eskola sira ho problema 

asesu bee no eskola ne’ebé seidauk kumpre ho MEJD nia padraun mínimu ba 

saneamentu ho sentina ka latrina;  

 Mantein lista eskola nia fasilidade bee no saneamentu atualizadu hamutuk ho elementu 

SMASA; 

 Prepara lista materiál no apoiu tékniku presiza hadi hadi’ak situasaun bee no saneamentu 

iha eskola ba supervisor nia aprovasaun; 

 

Implementasaun: 

 Hamutuk ho jestór eskola no SMASA, servisu hamutuk ho Asosiasaun Inan-Aman no 

Profesór (AIAP) hodi mobiliza inan-aman sira ajuda hadi’ak sistema bee no saneamentu 

iha sira nia eskola; 

 Apoiu SMASA, jestór eskola no AIAP atu estabelese ka reforsu grupu manejementu 

fasilidade ka grupu tau matan ba manutensaun ba bee no saneamentu iha sira nia eskola; 

 Kumpre ho matadalan MEJD nian kona-ba padraun mínimu ba bee no saneamentu ho 

atensaun ba sentina ketak ba alunu feto sira no asesibilidade ba alunu ho defisiénsia; 

 

Tarefa seluk: 

 Mantein database simples atualizadu hamutuk ho SMASA kona-ba situasaun servisu bee 

no saneamnetu iha eskola ida-idak;  

 Prepara relatóriu kona-ba interventasaun iha eskola sira no rezultadu; 

 Hala’o knaar tuir mandatu husi supervizór. 

 Promove ambiente serbisu ne’ebé seguru no saudavel; haburas kultura konxiénsia 

konabá seguru no seguransa no halo tuir beibeik CARE nia polítika seguru no seguransa, 

prosedimentu no diretiva sira tomak.  

 Hatudu kompromisu ba igualdade jéneru, diversidade no protesaun ba labarik. 

 

3. Kriteria ba selesaun 

EXPERIÉNSIA NO KUALIFIKASAUN: 

 Graduadu eskola sekundáriu ka Universidade ho mínimu tinan 4 esperiénsia servisu iha 

área konastrusaun sistema bee, konstrusaun sentina na latrina; jestaun bee; no treinu ba 

Grupu Manajementu Fasilidade.   

 Abilidade servisu hamutuk ho autoridade munisipál, liliu SMASA. 

 Abilidade ba komunikasaun di’ak iha komunidade rurál atu ajuda sentidu katak eskola no 

sistema bee no saneamentu komunidade nian no mobiliza sira nia partisipasaun.   

 Koñesimentu prepara orsamentu ki’ik ba kada projetu reparasaun ba bee no saneamentu. 

 Abilidade hakerek no ko’alia iha lian Tetun.  

 Abilidade uza komputadór ho programa komún (excel no WORD). 

 

 

 

 

 

 


